
 

 

 

 

 

 

 

 

 

 

 

Акаѳистъ святому великому равноапостольному 

Іосифу Американскому 
Не утвержденъ для общецерковнаго использованія. 

 

Кондакъ 1 

Избран́наго Го́сподомъ отъ испа́нскаго ро́да благочести́ваго для служен́ія Бо́жіей 

Ма́тери и призва́нія къ Бо́гу и́стинному люде́й заблу́ждшихъ и стра́ждущихъ 

Аме́рики и всего́ мíра, благоро́днѣйшаго Іо́сифа днесь восхва́лимъ. Ты́ же, я́ко 

дерзновен́ный о насъ къ Бо́гу предста́тель, моли́ о просвѣще́ніи и спасе́ніи душъ 

на́шихъ, умилен́но взыва́ющихъ ти: Ра́дуйся, Іо́сифе, апо́столомъ ра́вный, Цари́цы 

Небе́сныя служи́телю вели́кій и пресла́вный. 
 

Икосъ 1 

А́нгеломъ Храни́телемъ во о́трочествѣ въ храмъ православ́ный ведо́мъ бывъ и вѣ́ру 

и́стинную по ми́лости Бо́жіей всѣ́мъ се́рдцемъ возлюби́въ, католи́ческое 

заблужден́іе оста́вилъ еси́ и всего́ себя́ на служе́ніе Го́споду посвяти́лъ еси. Мы́ же, 

твое́й самоотвер́женнѣй любви́ къ Бо́гу и лю́демъ дивя́ся, воспѣвае́мъ ти такова́я: 

Ра́дуйся, отъ чрев́а ма́терня на служен́іе Го́споду предъизбра́нный; 

Ра́дуйся, въ честь Іо́сифа Обру́чника роди́телями нарече́нный; 

Ра́дуйся, и́стинность Правосла́вія позна́вый; 

Ра́дуйся, глубино́ю вѣ́ры и простото́ю нра́ва отъ Го́спода украшен́ный; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный.  



Кондакъ 2 

Ви́дя и́скренность желан́ія твоего́, блаже́нне Іо́сифе, и́стинную вѣ́ру позна́ти, іере́й 

до́брый объясни́ти тебѣ́ кан́оны Православ́ія со тща́ніемъ потруди́лся еси́. Мы́ же, 

ра́дующеся твоему́ прозрѣн́ію, воспѣва́емъ Бо́гу Милосе́рдному, призва́вшему тя: 

Аллилу́іа. 

 

Икосъ 2 

Разумѣ́ша во́лю Бо́жію ма́ти твоя́, богодухновен́не Іо́сифе, егда́ о горя́щемъ желан́іи 

се́рдца твоего́ повѣ́далъ ей еси́, е́же перейти́ въ Правосла́віе и тѣмъ са́мымъ па́ки съ 

Бо́гомъ въ и́стинѣ пребыват́и. Матери́нскаго ея́ на то благослове́нія ди́вное чу́до 

воспѣвая́, прославля́емъ Бо́га и Творца́, а тебе́ поздравля́емъ си́це: 

Ра́дуйся, Це́ркве Американ́скія украше́ніе; 

Ра́дуйся, Бо́жіяго про́мысла исполнен́іе; 

Ра́дуйся, ро́да своего́ спасе́ніе; 

Ра́дуйся, примѣ́ромъ свои́мъ мно́гихъ отъ заблужден́ій исправлен́іе; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

 

Кондакъ 3 

Си́лою свы́ше руководи́мь бывъ, жизнь свою́ посвяти́ти служе́нію Го́споду и 

Це́ркви избра́лъ еси́, боголюби́ве Іо́сифе, сіе́ же писан́іемъ ди́вныхъ ико́нъ 

подтверди́лъ еси́. Мы́ же, за таковая́ дарован́ія твоя́ благода́рни Бо́гу, воспѣва́емъ: 

Аллилу́іа. 

 

Икосъ 3 

Имѣ́я любо́вь ко Го́споду, изображал́ъ еси́ святы́я богодухновен́ныя ико́ны на 

спасе́ніе лю́демъ, ди́вне Іо́сифе. Мы́ же, покланяя́ся Бо́гу въ творе́ніяхъ твои́хъ, 

воспѣвае́мъ ти си́це: 

Ра́дуйся, свято́му Андре́ю Рубле́ву во умѣ́ніи писа́ти ико́ны уподо́бивыйся: 

Ра́дуйся, апо́столу Луцѣ́ во призван́іи свое́мъ сродни́выйся; 

Ра́дуйся, а́ки кра́ски съ драгоцѣн́ными кам́еніями блиста́ющій; 

Ра́дуйся, Нетва́рный Свѣтъ Боже́ственный изобража́вшій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

 

  



Кондакъ 4 

Отъ бу́ри жите́йскія ду́шу свою́ сохрани́ти желая́, богому́дре Іо́сифе, по́стригъ 

и́ноческій въ міру́ воспрія́ти изво́лилъ еси́. Мы́ же, о тебѣ́ рад́ующеся, со 

благоговѣн́іемъ воспѣва́емъ Бо́жію бла́гость: Аллилу́іа. 

 

Икосъ 4 

Слы́ша серде́чное желан́іе твое́, богоуго́дне Іо́сифе, Госпо́дь милосе́рдный обле́къ 

тя во а́нгельскій о́бразъ и и́менемъ преподо́бнаго стар́ца Амвро́сія Оп́тинскаго 

нареќлъ еси. Мы́ же, притека́я къ тебѣ,́ аќи къ ста́рцу но́вому, взы́ваемъ си́це: 

Ра́дуйся, и́ноческій о́бразъ, а́ки ан́гельскій, носи́вшій; 

Ра́дуйся, цѣлому́дрія и боголю́бія испо́лненный; 

Ра́дуйся, а́ки ста́рецъ Оп́тинскій, въ годи́ну тяж́кую намъ Бо́гомъ явле́нный; 

Ра́дуйся, за ка́ждаго стра́ждущаго душе́ю болѣз́новавшій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

 

Кондакъ 5 

Путево́дною звѣздо́ю яви́ся тебѣ́ благочести́вое жела́ніе твое́, боголюби́мче Іо́сифе, 

посѣти́ти Cвяту́ю го́ру Аѳо́нъ – удѣл́ъ Богома́тери. Прибы́вши же на о́ную, во 

умилен́іи воспѣва́лъ Благодат́елю Бо́гу: Аллилу́іа. 

 

Икосъ 5 

Ви́димъ ди́вный Бо́жій про́мыслъ о тебѣ́, свя́те Іо́сифе, егда́, заблуди́вшись на 

Аѳо́нѣ, пришел́ъ въ кел́лію и́ноковъ боголюби́вых. Здѣ уви́дѣлъ еси́ ты чу́дный 

о́бразъ „И́верскія“ Божія Ма́тере и, глазъ отъ ея пречи́стаго ли́ка отвести́ не въ 

си́лахъ бывъ, хвалеб́ную пѣснь воспѣва́лъ ей, да и мы съ тобо́ю, сицеву́ю: 

Ра́дуйся, Спаси́теля на́шего Мат́и; 

Ра́дуйся, Благода́тная и Благослове́нная въ женах́ъ; 

Ра́дуйся, усынови́вшая всѣхъ насъ; 

Ра́дуйся, Іо́сифа призва́вшая въ тотъ часъ; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

  



Кондакъ 6 

Про́повѣдь любве ́ отъ ико́ны Бо́жія Ма́тере исходя́щую почу́вствовавъ, кро́тче 

Іо́сифе, несказан́ною отвѣт́ною любо́вію ко Пречи́стой прони́клся еси́. Предлагал́ъ 

все зла́то, что съ собо́ю бы́ло, и́нокамъ за о́бразъ святы́й, но отказ́ъ безповоро́тный 

получи́въ въ отвѣт́ъ, во смире́ніи взывал́ъ еси́ къ Бо́гу: Аллилу́іа. 

 

Икосъ 6 

Возсія́лъ свѣтъ и́стины и́ноку аѳо́н́скому и, уразумѣ́въ во́лю Бо́жію о тебѣ́, 

пресвѣ́тле Іо́сифе, онъ съ ико́ною „Ив́ерскою“ на при́стань поспѣши́лъ еси́ и, едва́ 

заста́въ тя, въ послѣ́днее мгнове́ніе предъ корабля́ отплы́тіем, безвозме́здно тебѣ́ 

о́бразъ вручи́лъ еси́. Мы́ же, сла́вяще Всеще́драго Бо́га и сорад́ующеся тебѣ́, 

воспѣвае́мъ:  

Ра́дуйся, Цари́цы Небе́сныя избра́нниче прелюби́мый; 

Ра́дуйся, на служен́іе ей съ младен́чества предугото́ванный; 

Ра́дуйся, сокро́вище драгоцѣн́ное отъ Пречи́стыя Дѣ́вы Марíи получи́вшій; 

Ра́дуйся, Аме́рицѣ болѣ́знующей ико́ну Богома́тери на спасе́ніе привез́шій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

Кондакъ 7 

Хотя́ люде́й во времена́ послѣ́дняя ко Господу обрати́ти и чрезъ покаян́іе спасти́, 

изво́лила еси́ Цари́ца Небес́ная яви́ти чу́до чрезъ о́бразъ свой „И́верскій“, егда́ 

Іо́сифъ, почу́́явъ ди́́вное благоухан́іе, обрѣ́лъ еси́ мѵ́ро, истека́ющее отъ ико́ны 

Пречи́стыя, Врата́рницы во Ца́рствіе Небе́сное. Тѣ́мже во умилен́іи воспѣва́емъ 

Бо́гу, ди́вному во чудесѣх́ъ Свои́хъ: Аллилу́іа. 

 

Икосъ 7 

Но́вое чу́до узрѣ́лъ іере́й благоговѣй́ный, егда́ пріял́ъ еси́ мѵроточи́вую ико́ну 

Бо́жіей Ма́тери въ це́рковь свою́ и поста́вилъ еси́ ю для поклоне́нія. Ты́ же, 

благочести́вый Іо́сифе, назна́ченъ былъ еси́ ико́ны чудотво́рныя храни́телемъ, 

тѣ́мже и мы, тебе ́чту́ще, воспѣва́емъ:  

Ра́дуйся, чу́до Бо́жіе на протяжен́іи лѣтъ мно́гихъ зрѣ́вшій; 

Ра́дуйся, исцѣлен́ій душе́вныхъ и тѣле́сныхъ отъ Богоро́дицы свидѣ́телемъ 

бы́вшій; 

Ра́дуйся, жизнь свою́ въ про́повѣдь Ева́нгелія претвори́вшій; 

Ра́дуйся, мѵроточе́нію ико́ны въ благоговѣ́ніи диви́тися не устава́вшій. 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 



Кондакъ 8 

Стра́нно и ди́вно бы́ло Іо́сифу о́бразъ жи́зни свое́я мѣня́ти, е́гда, отсѣка́я во́лю свою́, 

стра́нствовати сталъ еси́, а́ки апо́столъ но́вый, со свято́ю ико́ною чудотво́рною, 

исполня́я во́лю Бо́жія Ма́тере, отдавая́ вся си́лы и здра́віе своя́ на служен́іе лю́демъ. 

Мы́ же, ви́дя таковы́я твоя́ смире́ніе и усе́рдіе, отъ Го́спода тебѣ́ дарова́нныя, 

благода́рнѣ воспѣва́емъ Ему́: Аллилу́іа. 

 

Икосъ 8 

Ве́сь добродѣ́тельми испо́лненный, свя́те Іо́сифе, носи́лъ еси́ всю́ду съ собо́ю Драго-

цѣ́нность ве́лію – о́бразъ Цари́цы Небе́сныя, „Монреал́ьскою“ наименован́ный, ея 

же благода́ть ду́шы людей́ мгнове́нно исцѣля́ла и мно́гихъ заблу́ждшихъ ко 

Го́споду приводи́ла. И о насъ, грѣш́ныхъ, Христа ́ Бо́га и Богоро́дицу умоли́, 

моли́твенниче ди́вный, воспѣва́ющихъ ти: 

Радуйся, на груди́ у самого́ се́рдца благоговѣ́йно ико́ну носи́вый; 

Радуйся, тремя́ покло́нами Цари́цѣ Небе́снѣй каж́дый путь свой начина́вый; 

Радуйся, въ путеше́ствіихъ многостра́нныхъ и́ноческое свое́ пра́вило на 

моли́тву Іису́сову замѣня́вый; 

Радуйся, болѣз́нь са́харную терпѣ́ти сподо́бивыйся; 

Радуйся, Іо́сифе, апо́столомъ ра́вный, Цари́цы Небе́сныя служи́телю вели́кій и 

пресла́вный. 

 

Кондакъ 9 

Всѣ́мъ помога́ти возжела́вый и ра́зумъ свой Го́споду отдав́ый, сподо́бился еси́ отъ 

Пресвяты́я Тро́ицы да́ра врачева́нія душъ людски́хъ сло́вомъ до́брымъ, богому́дре 

Іо́сифе. Мы́ же, воскрешен́ныя милосе́рдіемъ и сострадан́іемъ твои́мъ, воспѣва́емъ 

съ тобо́ю многоми́лостивому Спа́су: Аллилу́іа. 

 

Икосъ 9 

Ветíя многовѣща́нныя не сравня́тся съ тобо́ю, смире́нне Іо́сифе, ка́ко ты люде́й грѣ́ш-

ныхъ на путь и́стины наставля́лъ еси́, наипа́че же моли́твою свое́ю всѣмъ помога́лъ 

еси́. Они́ же, но́вую жизнь во Христѣ́ обрѣ́тше, благода́рно воспѣваю́тъ ти таковая́: 

Ра́дуйся, благода́ти Бо́жія сосу́де избра́нный; 

Ра́дуйся, служен́іе, а́ки ста́рческое, на ра́мена своя́ подъя́вый; 

Ра́дуйся, католи́ческія е́реси обличи́телю; 

Ра́дуйся, о молоде́жи нынѣшнѣ́й печал́ьниче и моли́твенниче; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій и 

пресла́вный. 



Кондакъ 10 

Спасе́нію души́ свое́я въ по́мощь, гре́ческій монасты́рь посѣти́лъ еси́, бра́те Іосифе, 

моля́ся усе́рдно за стра́ждущихъ, за молодеж́ь особли́во, я́ко нѣсть у нея ́примѣ́ра 

къ подражан́ію досто́йнаго. Уви́дѣвъ же на стѣнѣ́ ликъ Богоро́дицы пла́чущій, 

недоумѣва́лъ еси́, о чемъ сіе ́ предвозвѣще́ніе бы́ти мо́жетъ, я́ко и о гряду́щемъ 

бѣ́дствіи во Черно́былѣ таќо же Богомат́и сле́зы источал́а еси́. О семъ вразумлен́ія 

ища́, взыва́лъ усе́рдно къ Бо́гу: Аллилу́іа. 

 

Икосъ 10 

Стѣ́ны гости́ницы Аѳи́нскія не сохрани́ли тя, многострадал́ьне Іо́сифе, егда ́

сатани́сты въ день че́рный прони́кли къ тебѣ́ но́щію и заму́чили до сме́рти, а́́ки 

го́лубя безви́ннаго, безотвѣ́тнаго. Но ико́ну ди́вную „Монреа́льскую“ Божій 

про́мыслъ въ мѣ́стѣ та́йнѣмъ сокры́лъ еси́, а тя Госпо́дь возвели́чилъ еси́. Дру́зи же 

твои́, въ три часа́ но́щи о твое́й кончи́нѣ узна́вшіе, зря́ще му́ченическій вѣне́цъ твой 

блистающій, страдан́ія твоя́ воспѣвал́и си́це: 

Ра́дуйся, я́ко за Христа́ мно́гія страдан́ія и смерть кро́тко претерпѣ́лъ еси́; 

Ра́дуйся, я́ко за нихъ мзду вели́кую отъ Го́спода пріял́ъ еси́; 

Ра́дуйся, весь міръ по́двигомъ свои́мъ удиви́вшій; 

Ра́дуйся, прича́стникомъ Божія сла́вы ста́вшій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

Кондакъ 11 

Пѣн́іемъ панихи́днымъ встрѣ́чено бы́ло но́вое чу́до Бо́жіе, егда ́тѣл́о твое́ изъ Аѳи́нъ 

въ Аме́рику для досто́йнаго погребе́нія приве́зли. Лю́ди благочести́выя, зря́ще 

нетлѣ́нными мо́щи твоя́, въ ра́дости ве́ліей, а́ки Торжество́ Правосла́вія пра́зднующе, 

воспѣвал́и Творцу́ вся́кія твар́и: Аллилу́іа. 

 

Икосъ 11 

Свѣти́льниче Це́ркви земнѣй́ и небеснѣ́й былъ еси́ и есть ты, досточу́дне Іо́сифе, 

свѣ́тиши бо всемъ въ нощи́ грѣхо́внѣй, освѣщая́ путь ко Іису́су Христу́, Спаси́телю и 

Бо́гу наш́ему. Мы́ же, тобо́ю путеводи́мыя, съ любо́вію воспѣва́емъ ти си́це: 

Ра́дуйся, по смер́ти свое́й на сороковы́й день чу́до яви́вшій; 

Ра́дуйся, пять свѣщей́ на моги́лѣ твое́й на вѣ́трѣ самъ незри́мо возже́гшій; 

Ра́дуйся, въ горѣ́ніи ихъ во снѣ́зѣ до конца́ сохрани́вшій; 

Ра́дуйся, а́ки свѣща́, жи́зни мно́гихъ освѣти́вшій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 



Кондакъ 12 

Благода́ть Бо́жію премно́го получи́лъ еси́, богодарови́те Іо́сифе, и съ любо́вію 

каж́дому прося́щему преизоби́льно ю изливае́ши. Мно́гими чудотворе́ніями по 

преставлен́іи твое́мъ, благоуха́ніемъ, мѵроточе́ніемъ твои́хъ ико́нъ отъ Го́спода ты 

прославля́емь еси́. Мы́ же, получа́ющія по́мощь твою́, благодар́нѣ восклица́емъ 

Бо́гу: Аллилу́іа. 

 

Икосъ 12 

Пою́ще житіе́ и чудеса́ твоя́, ди́вне Іо́сифе, наипа́че же кро́тость и смире́ніе во́лѣ 

Бо́жіей, и́ноки Оп́тинстіи, о тебѣ́ глаго́лаша „онъ же наш́ъ“, о́бразъ твой святы́й 

напи́сали. Мы́ же, къ нему́ припа́дающе, и съ благоговѣ́ніемъ лобызаю́ще, во 

умилен́іи восхваля́емъ тя си́це: 

Ра́дуйся, Россíю всѣмъ се́рдцемъ возлюби́вшій; 

Ра́дуйся, ру́сскимъ же и по ду́ху себя́ считав́шій; 

Ра́дуйся, исцѣлен́ія и утѣшен́ія страж́дущимъ подаю́щій; 

Ра́дуйся, съ высоты́ Небе́сныя насъ всѣхъ зря́щій; 

Ра́дуйся, Іо́сифе, апо́столомъ ра́вный, Цари́цы Небе́сныя служи́телю вели́кій 

и пресла́вный. 

 

Кондакъ 13 

О пресла́вный апо́́столе време́нъ послѣ́днихъ, бра́те нашъ во Христѣ́ Іо́сифе, 

Богоро́дицѣ съ любо́вію въ труда́хъ земны́хъ послужи́вшій, чистото́ю души́ твое́я, 

а́ки Бо́жій адама́нтъ, просія́вшій! Пріими́ отъ насъ ны́нѣ ма́лое сіе́ моле́ніе и бу́ди 

предъ Го́сподемъ ско́рымъ за ны́ хода́таемъ: да помо́жетъ намъ Всеблагíй при́сно 

бо́дрствовати и непреста́нно моли́тися, да не вни́демъ въ напа́сть; да пода́стъ намъ 

грѣхо́въ оставле́ніе и жи́зни вѣ́чныя наслѣ́діе, идѣ́же ку́пно съ тобо́ю въ ра́дости и 

благодаре́ніи воспои́мъ Творцу́ и Спаси́телю на́шему: Аллилу́іа. 

 

Сей кондакъ читается трижды, затѣмъ икосъ 1 и кондакъ 1. 

 

  



Молитва 

О преди́вный и пресла́вный люби́мче Бо́жія Мат́ушки, Бо́жія во́ли безро́потный 

исполни́телю, чистоты́ Правосла́вія ревни́телю, вели́кій равноапо́стольный Іо́сифе 

Американ́скій! Вонми́ многоболѣ́зненному воздыха́нію на́шему и принеси́ ко 

Престо́лу Пресвяты́я Тро́ицы моли́твы за насъ, во грѣcѣ́хъ, а́ки въ пу́чинѣ морстѣ́й, 

то́нущихъ! Да утверди́тъ насъ Госпо́дь Богъ во И́стинѣ Святѣ́й, да пода́стъ намъ 

рѣши́мость ко исполнен́ію Бо́жіихъ зап́овѣдей и бо́рьбѣ со страстьми́, да очи́ститъ 

и защити́тъ насъ отъ вся́кія скве́рны и да содѣл́аетъ насъ недосягае́мыми для всѣхъ 

силъ зла. Да укрѣпи́тъ насъ Госпо́дь Богъ въ Вѣр́ѣ православ́нѣй, да, запи́санныя въ 

Кни́зѣ Жи́зни, предстан́емъ неосужде́нными предъ Вели́кимъ Всеми́лостивымъ 

Судіе́ю и Спаси́телемъ на́шимъ, Го́сподомъ Іису́сомъ Христо́мъ, Ему́ же подоба́етъ 

вся́кая сла́ва, честь и поклонен́іе, со Безначал́ьнымъ Его́ Отце́мъ и со Пресвяты́мъ и 

Благи́мъ, и Животворя́щимъ Его́ Ду́хомъ, во вѣ́ки вѣко́въ. 

Ами́нь. 

 

Тропарь, гласъ 5-й 

Глуби́ною вѣ́ры отъ Го́спода украше́нъ бывъ,* и́стинность Правосла́вія познал́ъ 

еси́ * и Пречи́стѣй Дѣ́вѣ Марíи, Ма́тери Го́спода наш́его * послужи́лъ еси́ усе́рдно 

даж́е до смер́ти.* Тѣ́мже да́ръ чудотворе́ній отъ Святы́я Тро́ицы пріял́ъ еси́,* 

святы́й равноапо́стольный бра́те нашъ во Христѣ́ Іо́сифе, * моли́ непреста́нно 

Христа́ Бо́га  * поми́ловати ду́ши на́ша,* да изба́витъ насъ отъ ко́зней враж́іихъ * и 

да въ Ду́сѣ И́стины * утверди́тъ насъ до конца ́стоя́ти. 

  

Кондак, гласъ 7-й 

О Іо́сифе досточу́дне,* звѣ́здо, во времена ́ послѣ́дняя просія́вшее,* Богоро́дицы о 

на́съ грѣ́шныхъ сомоли́твенниче,* ко Го́споду путеводи́телю,* ковче́га спаси́тельнаго 

вѣ́рный ко́рмчіе!* Покая́ніемъ изъ глубины́ грѣха́ воздви́гни насъ,* сотвори́ 

непоколеби́мыми въ Вѣр́ѣ истиннѣй – правосла́внѣй,* да услы́шитъ Госпо́дь насъ, 

непрестан́но взыва́ющихъ къ Нему́,* и сподо́битъ избѣжа́ти всѣхъ бѣ́дствій 

гряду́щихъ,* да, поми́лованныя за моли́твы твоя́,* восхва́лимъ въ Ца́рствіи 

Небе́снѣмъ Тро́ицу Всесвяту́ю. 

  

Величаніе 

Велича́емъ тя,* святы́й вели́кій равноапо́стольный Іо́сифе,* и чтимъ болѣ́зни и 

труды́ твоя́,* и́миже труди́лся еси́ * во благовѣ́стіи Христо́ве. 


